
/ HEYDƏR ƏLİYEV: “Nəriman 4 
^Nərimanov bu gün də bizimlədir’^

Ramiz MEHDİYEV,
Azərbaycan Respublikası Prezidentinin 

İcra Aparatının rəhbəri, akademik
...Görkəmli siyasi xadim Nəriman Nərima

novun bütün əzəməti ilə Azərbaycan xalqına və 
mədəniyyətinə qaytarılmasında Heydər Əliyevin 
müstəsna xidmətləri var. Nərimanov 1920-ci 
ildə Azərbaycan Xalq Cümhuriyyəti hökuməti 
devrildikdən sonra son dərəcə mürəkkəb bir 
dövrdə Azərbaycan dövlətçiliyini qoruyub sax
layan qeyri-adi siyasi şəxsiyyət kimi Heydər 
Əliyevi cəlb etmişdi. Əlamətdar haldır ki, tale
yin hökmii ilə Heydər Əliyev də 1993-cü ildə da
ğılıb parçalanmaq təhlükəsi qarşısında qalmış 
Azərbaycanı xilas etmək missiyasını öz üzərinə 
götürməli olacaqdı.

Xalqımızın böyük oğlu Nəriman Nərimanovun 
şanlı adını bərpa etmək üçün Heydər Əliyevin 
atdığı cəsarətli addım həqiqətən Azərbaycan 
dövlətinin mənafeləri naminə qazanılmış miih- 
iim qələbə idi. Bu addımı atmaq heç də asan 
iş deyildi, belə ki, huna görə Heydər Əliyev öz 
siyasi karyerasını itirə bilərdi. Azərbaycanın 
düşmənlərinin iradəsi ilə Nəriman Nərimanov 

siyasi ıınııtqanlığa məruz qalmışdı, dava
kar millətçi kimi qələmə verilirdi. 1972-ci ilin 
yazında Nərimanovun 100 illik yubileyi keçirildi, 
Bakıda isə ona əzəmətli abidə ucaldıldı. Heydər 
Əliyev abidənin təntənəli açılış mərasimində 
çıxış edərək demişdi: “Nəriman Nərimanov... 
öz zəkası və iradəsi ilə xalqına xidmət edirdi... 
Nəriman Nərimanov bu gün də bizimlədir. Bu 
giin o, özünün nəhəng qaməti ilə burada - qoca
man Xəzərin dalğaları üzərində ucalmaqdadır”. 
Bir müddət sonra “Pravda” qəzetində Heydər 
Əliyevin N.Nərimanovun həyat və fəaliyyəti 
haqqında məqaləsi dərc edildi. O, bununla kifa
yətlənməyərək, Nərimanov haqqında çəkilən 
filmin ekranlara çıxarılmasına da nail oldu. Az 
sonra, 1977-ci ildə ıııəhz onun səyləri ilə Ulya
novsk şəhərində Nərimanova abidə ucaldıldı, 
1982-ci ildə isə Moskvada xatirə lövhəsinin 
açılışı oldu.

Ramiz Mehdiyevin Heydər Əliyev 
haqda xatirələri kitabından.(II hissə)

\ Nəriman Nəcəf oğlu Nərimanovun ] 
L ömür deyib keçdiyi yol J

L. _ _ _ _ _ — — — — — — — — — — — — — — — _ ________ — — — — — — J

Azərbaycanın görkəmli ictimai-siyasi və dövlət 
xadimi, yazıçı, publisist, həkim Nəriman Kərbəlayı 
Nəcəf oğlu Nərimanov 1870-ci ildə Tiflisin “Mey
dan ” adlanan məhəlləsində anadan olmuşdur. Ona ıılu 
babası Nərimanın adını vermişlər. Nərimanovun böyiik 
qardaşı Salman Nərimanov xatirə dəftərində yazırdı 
ki, ulu babamız Nəriman XVII əsrdə Kaxetiya valisi II 
İrakliııin sarayında “sabitqədəm ” eşikğası olmuşdur.

Kərbəlayı Nəcəfin atası Allahverdi bəy XIX əsrdə 
Zaqafqaziyada tanınmış musiqi 
xadimlərindən idi. Şərq musiqi 
alətlərində ustalıqla ifa edirdi. Al
lahverdi bəy Azərbaycan, giircii 
mahnılarını məharətlə oxuyardu. O, 
gürcü şairi Nikolos Barataşvilinin 
atası ilə dost, Aleksand Çavçavadze 
və Qriqol Orbeliani ilə şəxsən tanış 
idi. Şair Qriqol Orbeliani Allahver
di bəyin bütün Gürcüstanda məşhur 
tarzən olduğunu öz müxəmməsində 
qeyd etmişdir.Şahzadə Iohan isə 
“Kalmasoba ” dastanında şah 
İohan Xelaşvilinin Gürcüstanda
Şulaver kəndində şahanə bir məclisdə məşhur tarzən- 
xanəndə Allahverdi bəylə görüşdüyünü məhəbbətlə 
qələmə almışdır. Şah İohan Allahverdi bəyin məlahətli 
səsinə və məlahətlə tar çalmasına heyran qalmışdır. 
II İrakli Allahverdi bəyin bu xidmətlərini yüksək 
qiymətləndirmiş və ona bəyzadəlik mənsəbi vermişdir. 
Allahverdi bəy Tiflisin ən uca və görkəmli yerində, 
Kürün sağ sahilindəki dağın döşündə özünə xüsusi 
zövqlə ikimərtəbəli ev tikdirmiş və ömrünün axırına 
kimi bu mülkdə yaşamışdır. (Hal-hazırda həmin ev 
aparılan rekonstruksiya işləri ilə əlaqədar uçurulmuş, 
Allahverdi bəyə məxsus sandıq, xəncər, qədim kitablar, 
sənədlər və digər əşyalar isə yoxa çıxmışdır.)

Sonralar bu ata-baba mülkü Kərbəlayı Nəcəfə qal
mışdır. Kərbəlayı Nəcəf tiflisli Hacı Məhəmmədqasım 
Zamanovıın qızı Həlimə xanını ilə evlənmiş və onların 
doqquz övladı olmuşdur: Salman, Mərziyə, Rza, Riz
van, Fatma, Səkinə, Rizvan (ölən uşağın adı verilib), 
Nəriman, Zöhrabarıu.

Hələ kiçik yaşlarından ağıllı davranışı, iti zəkası 
ilə diqqəti cəlb edən Nəriman böyük qardaşı Salmanın 
və əmisi Əlimirzənin köməyi ilə ərəb və rus dillərinin 
əlifbasını öyrənir 1879-cu ildə o, Tiflis ruhani məktəbi
nə daxil olur, ilk təhsilini müvəffəqiyyətlə başa çatdır
dıqdan sonra 1985-ci ildə Nərimanı Qori şəhərində 
Zaqafqaziya Müəllimlər Seminariyasına qəbul 

edirlər. Seminariya illərində o, A.O.Çernyayevski, 
M.İ.Novopasski, V.Axundzadə kimi tələbkar müəl
limlərdən dərs alır, ədəbiyyatla ciddi maraqlanır, 
Azərbaycan, rus və Qərbi Avropanın məşhur şair və 
ədiblərinin yaradıcılığı ilə tanış olur.

1890-cı ildə Qori seminariyasını bitirən N.Nərima
nov Tiflis quberniyası Borçalı qəzasının Qızılhacılı 
kəndinə müəllim təyin edilir. Kənd müəllimliyi N.Nəri- 
manova çox şey öyrədir, Azərbaycan kəndlisinin mad

di və mənəvi vəziyyəti haqqında 
təsəvvürünü daha da genişləndirir. 
Kəndi geridə qoyan səbəblər haq
qında çox düşünən Nərimanov hələ 
seminariyada oxuyarkən yazmağa 
başladığı “Nadanlıq ” dramının 
qalan iki pərdəsini də yazıb qurtarır.

1891-ci ildə N.Nərimanov Bakıya 
gəlir və 1902-ci ilədək burada 
geniş miqyaslı mədəni-maarif və 
ədəbi-siyasi fəaliyyət göstərir. O 
əvvəlcə A.İ.Pobedonostsevin şəxsi 
progimnaziyasında (5-il), sonra 
isə realnı məktəbdə və Bakı oğlan 

gimnaziyasında müəllimlik edir.
1894-cü ildə onun “Nadanlıq” pyesi nəşr olunur, 

1895-ci il yanvarın 15-də əsər ilk dəfə olaraq Bakı 
teatrı səhnəsində tamaşaya qoyulur. Tamaşadan əldə 
olunan biitiın gəlir qiraətxananın inkişafına yönəldilir.

Bu dövrdə Nəriman Nərimanov ictimai və si
yasi problemlərə toxunduğu “Dilin bəlası” yaxud 
“Şamdan bəy” (1895), “Bahadur və Sona” (1896- 
1908), “Nadir şah ” (1899) kimi ədəbi əsərlər, sosial və 
mədəni məsələlərə dair publisistik məqalələr yazmış, 
Azərbaycan və rus dillərini müstəqil öyrənənlər 
üçün dərsliklər, həmçinin “Türk- Azərbaycan dilinin 
müxtəsər sərf nəhvi” adlı qiymətli dərs vəsaiti tərtib 
etmişdir.

Nərimanovun Bakıdakı həmin dövr ədəbi-publisistik 
fəaliyyəti siyasi-maarifçi məzmun daşımış, ictimai 
problemləri diqqətdə saxlamaqla, cəmiyyəti ətalətdən 
qurtarmaq, müsəlman əhalinin diişiincə tərzini 
irəlilətmək məqsədinə xidmət etmişdir.

N.Nərimanov yüksək səfiyyəli pedaqoji fəaliyyətinə 
görə əvvəlcə bürünc medalla, 1900-cü il yanvarın 1-də 
isə üçüncü dərəcəli Müqəddəs Stanislav ordeni ilə təltif 
edilmişdir.

Həmişə ali təhsil almaq arzusunda olan Nərimanov 
1902-ci ildə Bakı kişi gimnaziyasında ekstern qaydası 
ilə imtahan verərək kamal attestatı alır və Odessadakı

Novorossiyski Universitetinin tibb fa
kültəsinə daxil olur. N.Nərimanov siya
si fəaliyyətə də Odessada başlamışdır. 
O, tələbə hərəkatında yaxından iştirak 
edərək liman fəhlələri arasında inqilabi 
iş aparmışdır.

Odessada artmaqda olan ixtişaşlar 
nəticəsində gərgin vəziyyət yaranır və 
çar hökuməti Novorossiyski universite
tini müvəqqəti olaraq bağlayır. Bakıya 
qayıtmalı olan Nərimanov sosial-de
mokrat "Hümmət” təşkilatına qoşulur.

1906-cı ildə Bakıda Zaqafqazi
ya müsəlman müəllimlərinin birinci 
qurultayı çağırılmasına nail olur.

1906-ci ildə Nərimanov təhsilini 
başa vurmaq üçün yenidən Odessaya 
qayıdır. 1907-1908-ci illərdə onun ‘‘Na
dir şah” faciəsi Volqaboyu, Türküstan, 
Cənubi Qafqaz şəhərlərində və Tehran-

“Səyyarə” təxəllüsü ilə yazırdı. 1907- 
ci ildə Salman Nərimanov uzun sürən 
xəstəlikdən sonra 60 yaşında vəfat 
edir. Bu münasibətlə "Kaspi” qəze
tinin dərc etdiyi nekroloqda deyilirdi: 
"Müsəlmanlar ustad bir mürəttibi 
itirdilər. Bakıda, bəlkə də Qafqazda on
dan yaxşı mürəttib yox idi. ”

Bir il sonra, yəni 1908-ci ildə onun 
həyat yoldaşı Səltənət xanım da vəfat 
edir. Dörd uşaq-Asya, İsmayıl, İltifat və 
Xanım tamamilə başsız qalırlar. Qeyd 
etmək lazımdır ki, 1905-ci il hadisələri 
zamanı Tiflisdə ailə başçılarını itirmiş 
Səkinə Zamanova və Mərziyə Zeynalo
va da öz yetim qalmış uşaqları ilə 
Bakıya köçüb Salman Nərimanovun 
himayəsində yaşayırdılar. 1908- ci ildə

XT . x -ı həkim diplomu ilə Bakıya qayıdanNərimanov atası ilə. 1882 . , , , , ,
Nərimanov da bu boyuk ailənin qayğısını

da tamaşaya qoyulur.
1908-ci ildə universiteti bitirib Bakıya dönən 

Nərimanov şəhər xəstəxanasında işləyir. 1909-cıı ilin 
əvvəllərində isə o, Tiflisə köçüb xüsusi müalicəxana 
açır, həm də inqilabi fəaliyyətini davam etdirir. İnqilabi 
fəaliyyətinə, xüsusən iran inqilabçıları ilə yaxın əlaqə- 
sinə görə, 1909-cu ilin martda həbs olunub 7 ay Tifli
sin Metex həbsxanasında saxlanılır. Zaqafqaziyanın 
demokratik ictimaiyyətinin etirazına baxmayaraq çar
hakim dairələrinin tələbi ilə N.Nərimanov himayəsində 
yaşayan qardaşı Salmanın dörd uşağı və bacısı uşaqları
ilə birlikdə 1909-cu il sentyabrın 30-da Həştərxana 
sürgün edildi. (Salman Nərimanov Qafqazda ilk milli 
mürəttiblərdən biri, "Nabor korifeyi ” kimi tanınmışdır. 
Ədəbiyyat və publisistika həvəskarı idi, əsərlərini 

öz üzərinə götürmüşdü.
Həştərxanda olarkən Salmanın 16 yaşlı oğlu ismayıl 

ağır xəstələnərək vəfat edir. Nərimanov onu Tiflisdə, 
ya da Bakıda dəfn etmək üçün icazə istəsə də hakim 
dairələr buna razılıq vermirlər. İsmayıl Həştərxanda 
tatar qəbiristanlığında dəfn edilir.

1914-cü ildə 44 yaşında ikən evlənməyi qərara alır. 
Onun gec ailə qurmasının səbəbini Abdulla Şaiq özünün 
"Xatirələrim” əsərində belə izah edir: "N.Nərimanov 
ailəsinə və qohum-qardaşına olduqca bağlı, qəlbi geniş, 
dostluqda sadiq və xeyirxah insane idi. Hələ evlənməmiş
olduğu halda böyük bir ailə sahibi idi. Qoca anasını, 
xalasını, iki dul bacısı və onların uşaqlarını, qardaşı 
uşaqlarını öz himayəsi altına almışdı. Gəncliyinin büt
ün zövq və nəşəsini yalnız onlara fəda edərək, bacısı və

Nərimanov Ailəsi ilə. 1923

qardaşı uşaqlarını ox
udub bir yana çıxart
maq istəyirdi. ”

1915- ci ildə Nəri
manov Şamaxıda varlı 
tacirlərdən biri olan 
Mir Kazım Əliyevin 
qızı Gillsiim xanımla 
evlənir.

1917-ci də “Hüm
mət" təşkilatının föv
qəladə konfransında 
N.Nərimanov təşkilatı 
komitəsinin sədri se
çilir.
N.Nərimanov I Dünya

Müharibəsi illərində əsir alınaraq Bakıda -Nargin
adasında saxlanan türk əsirlərinə də qayğı göstərmiş
dir. Onların ağır və dəhşətli vəziyyəti haqqında dəfə
lərlə mətbuatda və Şəhər Dumasında çıxış etmiş, yardım
etməyə çağıran müraciətlərlə onların vəziyyətlərinin 
yaxşılaşmasına nail olmuşdur. Sonralar Nərimanov türk 
əsirləri adından Hafiz Feyzulla və Mustafa Həmdini 
tərəfindən imzalanmış “təşəkkür məktubu” almışdır
(“Hümmət” qəzeti, 31 mart 1918, № 378). Nərimanov 
Həştərxanda fəaliyyət göstərdiyi dövrdə orada yaşa
yan türk əsirlərinin I qurultayını keçirmişdir.

O, həmişə milli marağı üstün tutaraq özünü 
hakimiyyətə gəlməkdə maraqlı olan siyasi partiyanın 
nümayəndəsindən daha çox ictimai xadim kimi 
aparmışdır. 1918-ci ilin əvvəlində müsəlman divizi
yasının başçısı general Talışınski Nərimanovun 
təkidi ilə azad olunmuş, 1918-ci il martın axırlarında 
yaradılmış Bakı şəhəri və rayonlarının İnqilabi 
Müdafiə Komitəsinin üzvü olan Nərimanov erməni 
milli hissələrinin ləğv edilməsi haqqında Komitənin 
göstərişini imzalamışdır.

1920-ci ilin aprelin 27-də Nərimanov qiyabi olaraq 
Azərbaycan Müvəqqəti inqilab Komitəsinin, sonra isə 
Azərbaycan SSR XKS-nin sədri seçildi.

O, Azərbaycan nümayəndəsinin bilavasitə iştirakı 
olmadan mərkəzdə Azərbaycana aid heç bir məsələnin 
müzakirə edilməməsini, hər hansı mərkəzi struktur
da Azərbaycanın tam səlahiyyətli nümayəndəsinin 
təmsil olunmasını, neft istehsalına və satışına 
Azərbaycan hökumətinin nəzarətinin artırılmasını 
tələb etmişdir. Milli ordunun, aviasiyanın, nəqliyyat 
sisteminin yaradılmasına diqqət yetirmiş, Bakı-Culfa 
dəmiryolunun, Bakı-Tiflis-Batum neft kəmərinin 
çəkilməsini başa çatdırmışdır.

O, Rusiyanın Türkiyə siyasətinə müsbət yön 
vermişdir. Türkiyədən Moskvaya göndərilən nüma
yəndə heyətlərinin hamısı Bakıda Nərimanovla 
məsləhətləşmədən sonra oraya gedirdilər. Bakıdakı 
Britaniya hərbi əsirlərini Malta sürgünləri olan 
türk-kamalçıları, həmçinin Cənub-Qərbi Qafqaz 
Cümhuriyyəti hökumət üzvlərinə dəyişmək məsələsində 
Nərimanovun təkidli mövqeyi olmuşdur. Nərimanov

Türkiyənin milli azadlıq savaşında qələbələrini 
alqışlamış, əlindən gələn yardımı göstərmişdir. Türkiyə 
rəsmiləri və mətbuatı onun bu fəaliyyətini yüksək 
qiymətləndirmişlər. Türkiyə Böyük Millət Məclisi 
(TBMM) Nərimanova fəxri qılınc vermək məqsədilə 
Azərbaycana xüsusi heyət göndərmək haqqında qərar 
qəbul etmişdi. Qars müqaviləsinin (1921) bağlanması 
və ratifikasiya edilməsində Nərimanov xüsusi rol 
oynamışdır.

Sovet nümayəndə heyətinin üzvü kimi Genuya 
konfransında (1922) iştirak etmişdir. SSRI-nin 1-ci 
Sovetlər Qurultayında (1922, dekabr) yaradılmış MİK- 
in ilk sessiyasında ZSFSR-dən SSRİ MİK sədri seçil
miş, SSRI-nin ilk konstitusiyasının (1924) hazırlanma
sında yaxından iştirak etmişdir. Moskva Şərqşünaslıq 
İnstitutu uzun müddət Nərimanovun adını daşımışdır. 
1925-ci ildə Nərimanovun ictimai-siyasi və elmi-ədəbi 

fəaliyyətinin 30 illiyi təntənə ilə qeyd olunmuşdur. 
Qəflətən vəfat edən Nərimanovun zəhərləndirilərək 
öldürülməsi fikri geniş yayıl
mışdır. Onun dəfn günü — 
martın 23-ü matəm günü 
elan edilmişdir. Moskvada, 
Qızıl Meydanda Kreml divarı 
yanında dəfn olunmuşdur.

N.Nərimanovun həyat yol
daşı Gülsüm xanım 1953-cü 
ildə, 53 yaşında vəfat etmiş və 
Moskvada dəfn olunmuşdur.

N.Nərimanovun yeganə 
oğlu Nəcəf 1919-cu il 
dekabrın 2-də Moskvada ana
dan olmuşdur. 1938-ci ildə 
orta məktəbi müvəffəqiyyətlə 
bitirən Nəcəf Leninqrad Takn- 
çılıq Məktəbinə daxil olur. O, 
sonralar Hərbi Akademiyada 
oxumağı arzulayırdı. Lakin 
1941-ci ildə başlayan Böyük 
Vətən müharibəsi onun ar
zusunun həyata keçməsinə 
mane olur.

1943-cü il sentyabr ayının 
10-da Ukraynanın Volnovaxa, , , , Boyuk bacısı Mərziyyə xanıır
şəhərinin və şəhər dəmiryol 
qovşağının düşmənlərdən azad edilməsində Nəcəf 
Nərimanovun tankçıları da fərqlənir. Həmin gün cəsur 
komandir, 24 yaşlı Nəcəf Nərimanov hətak olur. Onu 
Volnovaxada qardaşlıq qəbiristanlığında əsgəri ehti
ramla dəfn edirlər. SSRİ Ali Soveti Rəyasət Heyətinin 
Fərmanı ilə Nəcəf Nərimanov ölümündən sonra Birinci 
Dərəcəli Vətən müharibəsi ordeni ilə təltif olunur.

Hazırda Volnovaxa və Bakı şəhərlərində Nəcəf 
Nərimanovun adına məktəb və küçə vardır.

N.Nərimanovun müfəssəl tərcümeyi-halı xatirə muze
yinin əməkdaşları tərəfindən tərtib olunmuşdur.

